
GOUVÈNÈ CUOMO ANONSE GWOUP TRAVAY REJYONAL POU EDE VIKTIM 

KRIM YO  
 

Gwoup Travay yo vize pou amelyore ka ki enplike moun ki gen bezwen espesyal  
 

Pwogram pilòt nan Konte Monroe, Jefferson, Albany ak Nassau  
 
 
Gouvènè Andrew M. Cuomo jodia te anonse ke gwoup travay yo ap pilote toupatou nan 
eta a pou amelyore ankèt ak pouswit jidisyè ki enplike moun ki gen bezwen espesyal yo 
nan New York. Gwoup travay yo nan tout konte a pral adrese ak amelyore fason lapolis, 
pèsonèl medikal ak ajans sèvis sosyal reponn a ka kriminèl ki enplike moun ki andikape 
ak sa yo ki gen bezwen espesyal ki viktim yo. 
 
“New York se premye eta nan peyi a ki te etabli yon ajans eta endepandan ki dedye pou 
pwoteje moun ki gen bezwen espesyal ak andikape yo, e gwoup travay sa yo se yon 
etap enpòtan nan kontinye pwogrè sa a,” Gouvènè Cuomo te deklare. “Travay sa a pral 
ede anpeche plis chòk a viktim inosan atravè eta a, enkli moun ki gen plizyè andikap 
yo.”  
 
Gouvènè Adjwen Kathy Hochul te deklare, “anpil fwa viktim krim yo pa konnen dwa ak 
sèvis ki disponib pou yo, e poutèt sa, yo defavorize. Akòz Sant Jistis Eta New York ak 
Sèvis Viktim yo nou gen yon opòtinite inik pou nou fè yon diferans nan lavi viktim sa yo. 
Mwen fyè pou m patisipe nan anons Semèn sou Dwa Viktim ak aplodi angajman 
Gouvènè Cuomo pou l pwoteje rezidan New York ki pi vilnerab yo kidonk yo menm 
ansanm avèk fanmi yo kapab jwenn asistans yo gen dwa avèk li a.” 
 
Gwoup travay ki fenk kreye a pou Moun ki vilnerab yo pral amelyore kolaborasyon ak 
idantifye pi bon pratik ak fòmasyon pou sèvi popilasyon vilnerab New York la pi byen. 
19 Avril tou yo te lanse Semèn Dwa Viktim Krim nan New York, e tèm ane sa a se 
mobilize kominote, Abilite Viktim, ki voye mesaj ke, atravè patenarya nou kapab bay 
sipò ak sèvis kap pèmèt viktim yo dirije retablisman yo.  
 
Gouvènè Adjwen Kathy Hochul jodia te vizite Konte Monroe, youn nan kat konte kap 
pilote yon gwoup travay. Jwen ansam avèk li nan Bilding Sekirite Piblik nan Konte 
Monroe kote reprezantan Biwo eta Sèvis Viktim yo ak Sant Jistis la pou Pwoteksyon 
Moun ki gen Bezwen Espesyal yo, ansanm avèk otorite kap fè respekte lalwa yo, 

founisè sèvis viktim krim yo ak moun kap defann moun ki andikape yo toupatou nan 
Konte Monroe. 
 
Anplis de souliye travay Gwoup Travay Konte Monroe a, Gouvènè Adjwen Hochul te 
devwale yon nouvo afich pou soulve konsyantizasyon sou èd ki disponib nan Biwo 
Sèvis Viktim ak fè konnen nouvo sistèm aplikasyon plent sou entènèt ajans la. Gade 
afich la isit la. 
 
Gwoup Travay pou Moun ki Vilnerab yo ap pilote tou nan Konte Albany, Jefferson ak 
Nassau. Manm Gwoup Travay yo tipikman enkli, men yo pa limite a, reprezantan Sant 
Jistis la, ajans lokal ki fè respekte lalwa yo, biwo distri avoka yo, defansè viktim yo, 
pwofesyonèl medikal, tankou Enfimyè Egzaminatè Atak Seksyèl yo, travayè sèvis 
pwoteksyon, ak egzaminè medikal/lejis. 
 
Direktè Biwo Sèvis Viktim yo Elizabeth Cronin te deklare, “Chak ane, nou obsève 
Semèn Dwa Viktim Krim Nasyonal yo ak onore viktim yo ak moun kap defann yo. Pou 
2015, nou bezwen konsantre espesyalman sou moun ki gen bezwen espesyal yo, ki 
kapab patikilyèman vilnerab a krim, e nou fyè pou nou mete tèt ansanm avèk Sant Jistis 
la pou nou soulve konsyantizasyon sou pwoblèm nan ak kijan Eta New York ap travay 
pou l pwoteje moun sa yo ak asire ke sèvis yo disponib lè yo bezwen yo.” 
 
Pwokirè/Enspektè Jeneral Sant Jistis Patricia E. Gunning te deklare, “Baze sou modèl 
ekip milti-disiplinè ki itilize pou okipe ka delika abi timoun ak ka abi seksyèl, Gwoup 
Travay pou Moun ki vilnerab yo pral ede kreye yon repons entegre ak koòdone pou krim 
kont moun ki andikape yo. Tout viktim krim merite ankèt ki konplè ak pouswit ki bay 
delenkan yo responsab move zak yo komèt yo. Gwoup Travay pou moun ki vilnerab yo 
pral nivle teren an pou sitwayen ki vilnerab yo.” 
 
Nan kòmansman mwa sa a, Gouvènè Cuomo te anonse ke Biwo Sèvis Viktim nan 
kounye a ap aksepte aplikasyon plent sou entènèt, pou pèmèt ajans la sèvi viktim krim 
yo pi byen ak fanmi yo kap chèche konpansasyon pou bòdwo medikal, depans 
deplasman, pèt salè ak lòt fòm asistans. Ane pase, Biwo Sèvis Viktim nan Eta te 
resevwa plis pase 17,500 reklamasyon ki fèt sou papye, ki fè sistèm sou entènèt sa a 
yon fason ki pi efikas ak senp pou trete demann èd sa yo. 
 
Sant Defans pou Timoun Bivona, youn nan uit pwogram asistans viktim nan Konte 
Monroe ki te finanse pa Biwo Sèvis Viktim nan, patisipe tou nan Gwoup Travay pou 
Moun ki Vilnerab la. 
 
Sèvis Biwo pou Viktim yo(www.ovs.ny.gov) aksepte twa kalite reklamasyon: blesi 
pèsonèl, lanmò, ak pwopriyete pèsonèl esansyèl, sa ki kouvri atik nesesè ke yo te vòlè 
oswa andomaje akoz de yon krim. Ane pase, li te bay plis pase $20 milyon nan 
konpansasyon a prèske 8,300 viktim krim ak/oswa fanmi yo. Chif sa enkli reklamasyon 
ke yo te akòde epi peye pou premye fwa ane pase ansanm avèk reklamasyon ke yo te 
akòde pou ane anvan yo – pou fakti medikal ki ankou, kòm yon egzanp – ke yo kontinye 
ap peye nan 2014.  
 
Daprè lwa eta ak federal, moun ki kalifye pou èd yo fèt pou yo se viktim krim ki inosan. 

Biwo Sèvis pou Viktim yo ka redwi yon prim oswa refize yon reklamasyon si li detèmine 
ke kondwit viktim nan te kontribye nan blesi li yo. Anplis, ajans la se yon peyè dènye 
rekou, sa vle di ke yo dwe epwize tout lòt sous konpansasyon yo anvan ajans lan ka 
peye yon viktim oswa fanmi yo debouse pou pèt ansanm avèk lòt depans ki gen rapò a 
krim lan. Pa egzanp, yo dwe jwenn benefis anvan nan men asirans sante oswa lòt 
kontra asirans oswa konpansasyon travayè avan ajans la ka bay asistans. 
 
Finansman pou konpansasyon viktim krim ak depans pou fonksyonman ajans lan chak 
jou te soti antyèman nan lajan ki rantre pou amann, sichaj obligatwa ak frè asistans pou 
viktim krim yo ke kèk ofansè dwe peye apre yon kondanasyon nan Eta New york oswa 
tribinal federal yo. Amann ak frè sa yo te finanse prèske tout $36.2 milyon ke yo te bay 
a 228 pwogram asistans viktim toupatou nan eta a. 
 
Avoka Distri Konte Monroe Sandra Doorley te deklare, “Tout viktim krim inosan merite 
jwenn jistis, e ede yo jwenn li mande yon efò komen. Mwen kontan pou m patisipe nan 
gwoup travay pou moun ki vilnerab la ki sou pye la nan Konte Monroe. Fòme gwoup 
travay sa yo ak koòdone efò plizyè gwoup ki te konn travay separe anvan pou ede 
moun ki vilnerab yo apre yon krim pral pèmèt nou tout, soti nan moun kap defann viktim 
rive nan ajans ki fè respekte lalwa ak komisè, pou nou fè yon pi bon travay ak pou nou 
bay pi bon rezilta pou moun ki pi bezwen yo.” 
 
Cherif Konte Monroe Patrick O’Flynn te deklare, “Moun ki gen bezwen espesyal yo 
pafwa se sib kriminèl ki gen move entansyon yo. Ofisye Lapolis yo dwe fè tout sa yo 
kapab pou yo pwoteje kominote nou an, bay atansyon a moun sa yo ki nan yon 
popilasyon ki vilnerab.”  
 
Direktè Egzekitif Sant Defans pou Timoun Bivona Mary Whittier te deklare, “Sant 
Defans pou Timoun Bivona se yon resous pou kominote nou an pou tout pwoblèm ki 
gen rapò a abiz seksyèl timoun ak abi fizik. Ansanm avèk Sant Jistis la, Bivona se yon 
patnè ki fyè pou l nan Gwoup Travay Moun ki Vilnerab la. Nan travay ansanm, nap ede 
asire ke bezwen timoun ki vilnerab ak manm nan kominote a satisfè pou pwosesis 
gerizon an ka kòmanse. Vizyon komen nou se yon kominote kote tout timoun ap viv an 
sekirite ak san abi.” 
 
Sant Jistis Eta New York pou Pwoteksyon moun ki gen bezwen Espesyal 
(www.justicecenter.ny.gov) sèvi kòm yon ajans lapolis kap chèche pou l asire ke moun 
ki resevwa sèvis nan yon enstitisyon oswa founisè kap opere, lisanse oswa sètifye pa 6 
ajans eta a, pwoteje kont abi, neglijans ak move tretman. Evalye risk sante ak sekirite 
moun kap resevwa sèvis yo, ak sipòte aksyon ki koresponn pou anpeche potansyèl abi 
ak neglijans se eleman enpòtan nan wòl sipèvizyon endepandan ajans la. Atravè sèvis 
ki gen rapò ak defans li yo, Sant Jistis la bay enfòmasyon tou, asistans teknik ak 
fòmasyon pou sipòte ak ekipe moun ki andikape ki gen tout laj ak tout kote. 

